
Tino eden dendenmwosi men, e kin mihmi Africa. E
kin kousoan nan tepin dohl poh weitahta ieu rasong
kohl. Kilin dendenmwaosio pil rasong kohl oh
pahrekiong poh weitahtahn dohlo.



Ehu mensengo Tino mandahte ih kin ingihngin koul
ahpw limwahdekseli ni dohlo. E pa pwuriamwei
“BANG,” lapalahn mwodol en pwelmatak ieu ngirisek
pohn powio. Powio pa pwalpeseng resohng seper ieu
me ohla langalang sohte kak ritidi.



Tino nsensuwed ahpw song en deipina kilio. E kin
deipinki tehn sawa, ahpw kotou kin mwerete
udensang deipino. Tino lokasang deipinki tehn sawa.



Ahpw uhd song deipiniki tehn uht. Tehn uht pil sohte
mwahu, kisinieng kin ipite ipirasang powe.



Tino ahpw diar tehn doaropwe ieu nan dihpw ko. Ih
eri duwallong pahn tehn doaropweo pwaindi ah ohlao.
Kasaingidi serepein men ah rikirik kihd. Serepeino eri
pwokada daropweo iangahki Tino, lekidek nan edin
kihdo. Ahpw toapwurdihla nan kapin ehdo.



Met Tino diaridi apwal laud. E anahne en pitisang nan
edin kindo. Ahpw limwahdekselihte oh ih diar ewen
ehdo. Ni ah pitisang nan ehdo ahpw limwahdekla oh
diar poundal ieu nan tepin rohs ekei. Ahpw duwallong
pahn poundalo oh kousoanla pah. Kilio ahpw mohdi
oh pwuralahng mahs. Met e pil kakehr pwurehng
limwahdekseli.

